
PROCESVERBAL
Sesionet e Mentorimit për Organizatat e Shoqërisë Civile (OSHQ), Gllogoc
Mbështetje Teknike për Hartimin e Projekt-Propozimeve sipas PCM dhe LFM
Programi: RELOAD 3

Data: 16 dhe 17 mars 2026
Vendi: Gllogoc
Koha (nga – deri): 10.00-15.00
Organizuar nga: Programi ReLOaD3 dhe Komuna e Gllogocit
Mentor: Valmir Ismaili
Numri i pjesëmarrësve: 10

1. Konteksti

Në kuadër të thirrjes publike për projekt-propozime në programin ReLOaD3, dhe pas organizimit të trajnimeve paraprake për metodologjinë Menaxhimi i Ciklit të Projektit (PCM), ndërtimin e Matricës së Kornizës Logjike (LFM), si dhe për kërkesat e përgjithshme të aplikimit, u organizua sesioni mentorues për organizatat e shoqërisë civile në Komunën e Gllogocit.

2. Qëllimi i Sesionit të Mentorimit

Këto sesione u organizuan me qëllim që organizatave që synojnë të aplikojnë në këtë thirrje t’u ofrohet mbështetje praktike dhe e drejtpërdrejtë në fazën përfundimtare të hartimit të projekt-propozimeve të tyre, në mënyrë që aplikimet të jenë sa më të plota, të qarta, të realizueshme dhe në përputhje me kriteret e përcaktuara në thirrjen publike. 

Në sesione morën pjesë dhjetë (10) organizata të shoqërisë civile të cilat ishin në faza të ndryshme të përgatitjes së aplikimeve të tyre. Disa prej organizatave kishin sjellë ide të përgjithshme të projektit dhe kërkonin orientim për strukturimin e tyre sipas logjikës së PCM dhe LFM, ndërsa disa të tjera kishin filluar tashmë hartimin e draft-propozimeve dhe kërkonin komente konkrete lidhur me përmbajtjen, logjikën e ndërhyrjes, buxhetin dhe dokumentacionin shoqërues.

3. Organizatat Pjesëmarrëse

	OSHC
	Përfaqesuesi/sja
	Nënshkrimi

	Klubi i Ngjitjes Ketrat
	Blerton Nuhaj
	Në listën e pjesëmarrësve

	KFF Feronikeli  
	Ibrahim Morina
	Në listën e pjesëmarrësve

	Qendra e Rinisë Drenas
	Avdyl Gashi
	Në listën e pjesëmarrësve

	Shqipet e Drenicës 
	Gentrit Mulaku 
	Në listën e pjesëmarrësve

	Klubi i Volejbollit Feronikeli
	Elmi Zymeri
	Në listën e pjesëmarrësve

	Akademia e Futbollit Yjet
	Nexhmedin Bala
	Në listën e pjesëmarrësve

	ISYM
	Adrian Muqolli
	Në listën e pjesëmarrësve

	Art Club “Rifat Kukaj”
	Izet Abdyli
	Në listën e pjesëmarrësve

	OJQ Shqiponjat e Drenicës
	Bonart Peçani
	Në listën e pjesëmarrësve



4. Metodologjia e Mentorimit

Sesionet u zhvilluan në formë të konsultimeve të strukturuara, duke kombinuar një pjesë të përbashkët informuese me të gjithë pjesëmarrësit dhe sesione të veçanta mentorimi me secilën OJQ të pranishme. Në pjesën e parë të takimit u bë një rikapitulim i përgjithshëm lidhur me kriteret, kushtet dhe kërkesat themelore të thirrjes, me qëllim që të gjithë pjesëmarrësit të kishin një kuptim të përbashkët për elementet kyçe të aplikimit. Duke pasur parasysh se disa nga pjesëmarrësit nuk kishin qenë pjesë e trajnimit të organizuar më herët, gjatë kësaj pjese u ofruan sqarime shtesë për aspekte të rëndësishme të thirrjes, përfshirë edhe kushtin për të kërkuar krijimin e një folderi të veçantë për secilën organizatë që synon të aplikojë. Organizatat që akoma nuk kishin kërkuar qasje në dosje (follder) u asistuan aty për aty që të dërgojnë kërkesën për qasje në follder. Po ashtu u shfaqën edhe videot e shkurtra informuese se si të mbushet formulari për projekt propozim dhe ai për buxhet. 

Pas pjesës së përbashkët, sesionet e mentorimit u zhvilluan ndaras me secilën OJQ të pranishme, bazuar në një orar të dakorduar bashkërisht paraprakisht. Gjatë këtyre konsultimeve individuale, secila organizatë pati mundësinë të prezantojë shkurtimisht idenë e saj të projektit, nivelin e përgatitjes së dokumentacionit dhe sfidat kryesore me të cilat po përballej gjatë hartimit të aplikimit. Në bazë të prezantimeve dhe pyetjeve të ngritura, u ofruan komente konkrete, sqarime teknike dhe rekomandime praktike për përmirësimin e projekt-propozimeve, në përputhje me kërkesat dhe prioritetet e thirrjes.

Qasja e përdorur gjatë mentorimeve përfshiu sqarimin e kërkesave formale dhe administrative, këshillimin teknik për strukturën e projektit, rishikimin e koherencës së brendshme të draft-propozimeve, si dhe ofrimin e rekomandimeve konkrete për planifikimin e aktiviteteve, formulimin e rezultateve dhe përgatitjen e buxhetit.

5. Çështjet e Diskutuara dhe Vërejtjet Teknike

5.1. Kërkesat formale dhe kriteret e pranueshmërisë
Në fillim të sesionit u diskutuan kriteret formale të pjesëmarrjes në thirrje. Pjesëmarrësit u informuan se para se të vazhdojnë me përgatitjen teknike të aplikimit, duhet të sigurohen se i kanë plotësuar kushtet paraprake procedurale dhe administrative.
Në veçanti u theksua:
· se organizata duhet të ketë qasje në folderin e krijuar nga UNDP pas paraqitjes së kërkesës nga OJQ-ja;
· se kjo qasje duhet të sigurohet me kohë dhe nuk duhet lënë për momentet e fundit të aplikimit;
· se organizatat duhet të lexojnë me kujdes udhëzuesin e thirrjes dhe të verifikojnë nëse i plotësojnë kriteret bazë të pranueshmërisë;
· se dokumentacioni administrativ duhet të jetë i plotë, i saktë dhe i përditësuar;
· se mungesa e një dokumenti të obligueshëm mund të ndikojë në shpalljen e aplikimit si të papranueshëm;
· se duhet shmangur çdo situatë e mundshme e konfliktit të interesit dhe të jepen informata të sakta lidhur me partnerët, përfituesit dhe personat e përfshirë në zbatim.
Gjatë këtij diskutimi, pjesëmarrësit ngritën pyetje lidhur me dokumentet shoqëruese, mënyrën e dorëzimit dhe afatet, ndërsa mentori dha sqarime për secilin element që duhej verifikuar para dorëzimit final.
5.2 Kuptimi i drejtë i thirrjes dhe përshtatja e idesë së projektit
Një pjesë e rëndësishme e diskutimit iu kushtua kuptimit të duhur të qëllimit të thirrjes dhe nevojës që projekt-idetë të jenë të lidhura drejtpërdrejt me prioritetet dhe objektivat e saj. U theksua se shpesh organizatat kanë ide të mira, por jo gjithmonë ato janë të përshtatura mjaftueshëm me fushat prioritare të thirrjes.
Për këtë arsye, organizatave iu rekomandua:
· të lexojnë me kujdes prioritetet e thirrjes dhe të shmangin formulimet shumë të përgjithshme;
· të sigurohen që problemi që adreson projekti i tyre është i lidhur qartë me nevojat reale të komunitetit dhe me objektivat e thirrjes;
· të mos hartojnë aktivitete të përgjithshme pa treguar qartë se çfarë ndryshimi synojnë të arrijnë;
· të fokusohen në ndërhyrje reale, të realizueshme dhe të matshme.
5.3 Analiza e problemit dhe justifikimi i ndërhyrjes
Në këtë pjesë u vërejt se disa organizata kishin nevojë për më shumë punë në definimin e qartë të problemit që duan të adresojnë. U theksua se analiza e problemit duhet të jetë konkrete, e lidhur me kontekstin lokal dhe e mbështetur, kur është e mundur, me të dhëna, informata ose dëshmi nga terreni.
Rekomandimet kryesore ishin:
· problemi të mos përshkruhet vetëm në mënyrë të përgjithshme, por të paraqitet në mënyrë të qartë dhe të argumentuar;
· të identifikohet se kë e prek problemi dhe në çfarë mase;
· të shpjegohet pse ndërhyrja e propozuar është e nevojshme pikërisht në këtë moment;
· të përdoren të dhëna lokale, statistika, përvoja nga puna në terren ose gjetje nga komuniteti për të forcuar justifikimin;

Gjatë diskutimit, organizatat u këshilluan të shmangin formulime shumë të gjera dhe të fokusohen në një problem të qartë, të menaxhueshëm brenda kohëzgjatjes dhe buxhetit të projektit.

5.4 Buxheti dhe arsyetimi financiar
Një pjesë e konsiderueshme e kohës iu kushtua buxhetit, pasi pjesëmarrësit kishin pyetje të shumta për mënyrën e kostimit të aktiviteteve dhe përputhjen e buxhetit me formularin narrativ.

Në këtë pjesë u diskutua:
· rëndësia që çdo kosto të lidhet drejtpërdrejt me një aktivitet konkret;
· nevoja për të dhënë kosto të arsyeshme dhe të justifikueshme;
· shmangia e mbivlerësimit ose nënvlerësimit të kostove;
· domosdoshmëria që kostot të jenë të qarta dhe të ndara sipas njësive përkatëse.

Organizatat u këshilluan:
· të mos përfshijnë shpenzime që nuk lidhen qartë me aktivitetet e projektit;
· të kontrollojnë nëse secili aktivitet ka mbulim të mjaftueshëm në buxhet;
· të mos lënë linja buxhetore të paarsyetuara dhe të sigurohen që çdo kosto të jetë e justifikuar;
· të sigurohen që buxheti të pasqyrojë realisht aktivitetet e planifikuara për zbatim;
· të respektojnë kufizimet e përcaktuara në thirrje, veçanërisht sa i përket shpenzimeve për paga dhe kosto administrative;
· të shmangin ngarkimin e buxhetit me blerje të shumta të pajisjeve, sidomos brenda një linje të vetme buxhetore, dhe të planifikojnë kosto të arsyeshme dhe në përputhje me nevojat reale të projektit.




5.5 Qëndrueshmëria e projektit
Në sesion u trajtua edhe çështja e qëndrueshmërisë së rezultateve pas përfundimit të grantit. U theksua se aplikimet janë më bindëse kur tregojnë se rezultatet nuk do të mbeten vetëm brenda periudhës së projektit, por do të kenë një vazhdimësi të caktuar.

Organizatat u inkurajuan:
· të mendojnë për mënyrat se si rezultatet mund të vazhdojnë të përdoren edhe pas projektit;
· të ndërtojnë aktivitete që krijojnë njohuri, mekanizma ose praktika që mund të mbesin funksionale.

6. Evidentimi i Ndarjes së Njohurive
Gjatë sesioneve u konstatua se organizatat pjesëmarrëse përfituan sqarime të rëndësishme si në aspektin procedural, ashtu edhe në atë teknik. Rekomandimet e dhëna gjatë diskutimit u kuptuan mirë nga pjesëmarrësit dhe u pritën në mënyrë konstruktive. Për organizatat që kishin sjellë draft-propozime, sugjerimet e ofruara shërbyen për të identifikuar pikat që kërkonin përmirësim të menjëhershëm, sidomos sa i përket formulimit të objektivave, përcaktimit të rezultateve, qartësimit të indikatorëve dhe harmonizimit të buxhetit me aktivitetet. Për organizatat që ende nuk kishin një draft të plotë, sesioni shërbeu si orientim praktik për mënyrën se si duhet të nisin strukturimin e projektit, si të qartësojnë logjikën e ndërhyrjes dhe si të sigurohen që aplikimi i tyre të jetë në përputhje me kërkesat e thirrjes.

6.1. Çfarë njohurie/dëshmi iu dha OJQ-së: 
· Sqarim i kushteve paraprake për pjesëmarrje në thirrje, përkatësisht qasja në folderin e UNDP-së;
· Udhëzime për interpretimin e drejtë të kritereve për aplikim;
· Këshilla praktike për strukturimin e projektit sipas PCM dhe LFM;
· Rekomandime për formulimin e objektivave, rezultateve, indikatorëve dhe aktiviteteve;
· Udhëzime për planifikimin realist të buxhetit dhe përputhjen e tij me aktivitetet dhe objektivat e projektit;
· Sqarime për dokumentet obligative dhe kontrollet që duhen bërë para dorëzimit final.

 6.2. Çfarë informacioni u mor nga OJQ-ja: 
Nga organizatat pjesëmarrëse u morën informacione mbi:
· Nivelin e përgatitjes së aplikimeve të tyre;
· Sfidat kryesore që po hasnin në kuptimin e formularëve dhe kritereve;
· Vështirësitë në ndërtimin e logjikës së projektit;
· Paqartësitë lidhur me përkufizimin e përfituesve, indikatorëve dhe buxhetit;
· Nevoja për orientim shtesë në lidhje me kërkesat administrative dhe procedurale.
6.3. Përvoja të veçanta ose sfida të identifikuara
Gjatë sesionit të mentorimit u identifikuan disa sfida të përbashkëta, përfshirë:
· Disa organizata kishin ide të mira, por kishin nevojë për më shumë fokus dhe qartësi në formulimin e problemit dhe objektivave;
· Disa pjesëmarrës kishin nevojë për mbështetje të shtuar në plotësimin e matricës logjike;
· U identifikua nevoja që organizatat të punojnë më shumë në harmonizimin e formularit narrativ me buxhetin;
· Mungesa e projekteve të vazhdueshme po paraqet sfidë për organizatat lokale, pasi ndërprerjet në financim po ndikojnë në lëvizje të shpeshta të stafit dhe, rrjedhimisht, në mungesë të qëndrueshmërisë institucionale dhe vazhdimësisë në punë.

6.4. Konkluzione dhe Rekomandime
Rekomandimet kryesore për organizatat ishin:
· të verifikojnë pa vonesë se kanë qasje në folderin e krijuar nga UNDP dhe se e kanë plotësuar këtë parakusht;
· të kontrollojnë me kujdes të gjitha kriteret e pranueshmërisë;
· të rishikojnë formularin narrativ për të siguruar qartësi, fokus dhe përputhje me prioritetet e thirrjes;
· të punojnë më tej në formulimin e problemit, objektivave, rezultateve dhe aktiviteteve;
· të vendosin indikatorë më të matshëm dhe burime më konkrete verifikimi;
· të harmonizojnë plotësisht LFM-në me formularin narrativ;
· të rishikojnë buxhetin për të siguruar që çdo kosto është reale, e arsyeshme dhe e lidhur me aktivitetet;
· të bëjnë një kontroll përfundimtar të dokumentacionit para dorëzimit.


6.5. Vlerësimi i progresit të OJQ-së (1-5): 3
 
7. Përfundime

Dy sesionet e mentorimit për OJQ-të në Gjakovë u zhvilluan në mënyrë konstruktive dhe interaktive, me pjesëmarrje aktive të organizatave të pranishme. Gjatë këtyre sesioneve u trajtuan në mënyrë të detajuar kërkesat e thirrjes dhe u ofrua mbështetje praktike për përgatitjen e projekt-propozimeve në përputhje me metodologjinë PCM dhe kërkesat e programit ReLOaD3.

Gjatë konsultimeve u identifikuan disa sfida të përbashkëta, veçanërisht në formulimin e qartë të problemit, përcaktimin e objektivave dhe rezultateve, ndërtimin e indikatorëve të matshëm, si dhe në harmonizimin ndërmjet formularit narrativ, matricës logjike dhe buxhetit. Përmes punës individuale me secilën organizatë, mentori ofroi rekomandime konkrete për përmirësimin e draft-propozimeve dhe për planifikimin më realist të aktiviteteve dhe kostove.

Në përgjithësi, organizatat treguan interesim dhe angazhim gjatë të dy sesioneve, ndërsa u rekomandua që para dorëzimit final të bëhet një rishikim i plotë i projekt-propozimeve, me fokus në qartësi, realizueshmëri dhe përputhje me kriteret e thirrjes.

Sesione të tilla u vlerësuan si të dobishme për rritjen e cilësisë së aplikimeve dhe për forcimin e kapaciteteve të organizatave lokale në përgatitjen e projekteve.

Procesverbali u përpilua nga:
Emri dhe Mbiemri: Valmir Ismaili
Pozita: Mentor
Nënshkrimi: 
Data: 18.03.2026

